
কোদাল চেচি মএলা পড়ুক শরিলের উপর।

ঝেচু পঙ্খি ভাসা করুক মস্তকের উপর॥

জ্যান কালে হিরা নটি হুকুম করিল।

নয়া সিকিয়াএ বাউঙ্কা রাজাক সাজায়া দিল॥

এক খান দিলে সিকিয়া বাঙ্কুয়া দুইটা জলের হাঁড়ি।

জল ভরিবার জায় রাজা করতোয়া নদি॥

নটির পরবার হইল আগুন পাটের সাড়ি।

তাই রাজার পরিবার হইলে বার গাটি ধড়ি॥

থাকিবার শয়ানে দিল ছাগলের খুপুরি।

মাঘ মাসিয়া জারতে দিল বুড়া এক খান চটি॥

ছাগলের লগ্গি হইল গাঁও হরিদ্রা বরন।

কোদাল চেচি মএলা পৈল শরিলের উপর

ঝেচু পাখি বাসা কৈল্ল মস্তকের উপর।

দিনান্তরে জাএছে দ্যাএছে এক খানি সিদা।

অকারিয়া[১] চাউল দিল বিচিয়া বাত্তকি।

বিচিয়া বাত্তকি দিল পুড়িয়া খাইতে সানা।

তাহাতে করিল নটি লবন তৈল মানা॥

জল খাইতে দিলে রাজাক হাটকুড়া বাসনা।

নয়া সিকিয়া বাউস্কা দিলে পিতলের নাগিরি।

এখন বার বছর জল ওবাইছে হিরা নটির বাড়ি

এক ভাড়ুআক[২] দিলে নটি সঙ্গে করিয়া।

কত্তোয়ার ঘাট আসিল দ্যাখায়া॥

জখন হিরা নটি হুকুম করিল।

বার বছর নটির মহলে জল জোগাইল॥[৩]







	↑ গ্রীয়ার্সন সাহেবের পাঠে ‘আকারি'।

	↑ গ্রীয়ার্সন সাহেবের সংগৃহীত পাঠে ‘সাত ভাড়ুয়া’।

	↑ 

একটী পাঠে পাওয়া যায়— 

দুই বান্দি দুইটা কলস কাপে করি নিলে।



দরিয়ার ঘাটে গিয়া দরশন দিলে॥

